
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН
"ЧӐВАШ РЕСПУБЛИКИНЧЕ НУМАЙ АЧАЛЛӐ
ҪЕМЬЕСЕНЕ ҪӖР ЛАПТӐКӖСЕМ УЙӐРСА ПАРАССИ ҪИНЧЕН" САККУННЕ УЛШӐНУСЕМ
КӖРТЕССИ ҪИНЧЕН

Чӑваш Республикин Патшалӑх Канашӗ
2023 ҫулхи авӑн уйӑхӗн 21-мӗшӗнче
йышӑннӑ

1 статья
Чӑваш Республикин "Чӑваш Республикинче нумай ачаллӑ ҫемьесене ҫӗр лаптӑкӗсем уйӑрса парасси ҫинчен" 2011 ҫулхи ака уйӑхӗн 1-мӗшӗнчи 10 №-лӗ саккунне (Чӑваш Республикин Патшалӑх Канашӗн ведомоҫӗсем, 2011, 89–91 №-сем; 2012, 95 №; Чӑваш Республикин Саккунӗсен пуххи, 2014, 3 №; 2015, 5 №; 2016, 6, 10 №-сем; "Республика" хаҫат, 2018, раштав уйӑхӗн 26-мӗшӗ; 2020, ҫӗртме уйӑхӗн 3-мӗшӗ; 2021, юпа уйӑхӗн 27-мӗшӗ; 2022, раштав уйӑхӗн 28-мӗшӗ) ҫакӑн пек улшӑнусем кӗртес:
1) 1 статьяра:
а) иккӗмӗш абзаца ҫакӑн пек ҫырса предложени хушса хурас: "Ҫемьере ашшӗ-амӑшӗнчен пӗри е иккӗшӗ те, ывӑл ачана усрава илнӗ (хӗр ачана усрава илнӗ) ашшӗ-амӑшӗнчен пӗри е иккӗшӗ те, опекунсенчен (попечительсенчен) пӗри е иккӗшӗ те Федерацин "Ҫар ҫыннисен статусӗ ҫинчен" 1998 ҫулхи ҫу уйӑхӗн 27-мӗшӗнчи 76-ФЗ №-лӗ саккунӗпе килӗшӳллӗн ҫар ҫыннин статусне илнӗ, 2022 ҫулхи нарӑс уйӑхӗн 24-мӗшӗнчен пуҫласа Украина, Донецк Халӑх Республикин тата Луганск Халӑх Республикин территорийӗсенчи, ҫавӑн пекех 2022 ҫулхи авӑн уйӑхӗн 30-мӗшӗнчен пуҫласа Запорожье облаҫӗн тата Херсон облаҫӗн территорийӗсенчи ятарлӑ ҫар операцине хутшӑнаҫҫӗ (хутшӑннӑ) пулсан, ҫав ҫемьесем тӗлӗшпе Чӑваш Республикин территорийӗнче ялан е ытларах чухне унта пурӑнмалли условие шута илмеҫҫӗ.";
ӑ) ҫакӑн пек ҫырса виҫҫӗмӗш ҫӗнӗ абзац хушса хурас:
"Енчен те нумай ачаллӑ ҫемьере ашшӗ-амӑшне вӗсем пурӑнакан вы-рӑна кура Чӑваш Республикин тӗрлӗ муниципаллӑ округӗнче, хула окру-гӗнче регистраци тунӑ пулсан, вӗсене ҫӗр лаптӑкне хӑйсем суйласа илнӗ тӑ-рӑх, ашшӗ-амӑшӗнчен пӗри пурӑнакан вырӑнта уйӑрса параҫҫӗ.";
ӑ) виҫҫӗмӗш–вуннӑмӗш абзацсене тивӗҫлӗн тӑваттӑмӗш – вун пӗрмӗш абзацсем тесе шутлас;
2) 2 статьян 2-мӗш пайӗнче:
а) ҫакӑн пек ҫырса иккӗмӗш ҫӗнӗ абзац хушса хурас:
"Нумай ачаллӑ ҫемьесене, вӗсем килӗшнӗ тӑрӑх, Чӑваш Республикин патшалӑх харпӑрлӑхӗнчи е муниципалитет харпӑрлӑхӗнчи ҫӗр лаптӑкӗсене, вӗсемпе нумай ачаллӑ ҫемьесем тӳлевсӗр усӑ курмалли правӑпа усӑ кураҫҫӗ, харпӑр хӑй вӑйӗпе ҫурт лартма е тата харпӑр хушма хуҫалӑх тытма (ҫурт-йӗр ҫумӗнчи ҫӗр лаптӑкӗ) харпӑрлӑха тӳлевсӗр уйӑрса параҫҫӗ, енчен те ҫӗр лаптӑкӗ ҫинче харпӑр хӑй вӑйӗпе ҫурт туса лартнӑ тата унпа нумай ачаллӑ ҫемьен пур членӗ те пайланакан пӗрлехи харпӑрлӑх правипе усӑ курассине регистраци тунӑ пулсан тата гражданина (арӑмне е упӑшкине) маларах ҫӗр лаптӑкӗсене харпӑрлӑха тӳлевсӗр уйӑрса паман пулсан.";
ӑ) иккӗмӗш абзаца виҫҫӗмӗш абзац тесе шутлас;
3) 3 статьяна ҫакӑн пек ҫырса абзацсем хушса хурас:
"Ҫак статьян виҫҫӗмӗш абзацӗнче кӑтартнӑ нумай ачаллӑ ҫемьесене, вӗсем килӗшнӗ тӑрӑх, харпӑр хӑй вӑйӗпе ҫурт лартма е тата харпӑр хушма хуҫалӑх тытма (ҫурт-йӗр ҫумӗнчи ҫӗр лаптӑкӗ) ҫӗр лаптӑкне харпӑрлӑха тӳ-левсӗр уйӑрса парас вырӑнне социаллӑ пулӑшӑвӑн урӑх мерине пӗр хутчен паракан укҫа-тенкӗ (сертификат) евӗр Чӑваш Республикин Министрсен Ка-бинечӗ палӑртнӑ тӗллевпе, йӗркепе тата виҫепе уйӑрса пама пултараҫҫӗ.
Ҫак Саккунӑн 2 статйин 2-мӗш пайне тӗпе хурса ҫӗр лаптӑкне хар-пӑрлӑха тӳлевсӗр уйӑрса панӑ е тивӗҫлӗн ҫак статьян тӑваттӑмӗш абзацне тӗпе хурса социаллӑ пулӑшӑвӑн урӑх мерине пӗр хутчен паракан укҫа-тен-кӗ тӳлевӗ (сертификат) евӗр панӑ нумай ачаллӑ ҫемьесем ҫак Саккунпа килӗшӳллӗн ҫӗр лаптӑкне харпӑрлӑха тӳлевсӗр уйӑрса памалли правӑпа усӑ курнӑ шутланаҫҫӗ.";
4) 5 статьяра:
а) 1-мӗш пайра "ӗҫ тӑвакан власть органне" сӑмахсене "ӗҫ тӑвакан органне" сӑмахсемпе улӑштарас;
ӑ) 5-мӗш пайра "Чӑваш Республикин Министрсен Кабинечӗ палӑртакан официаллӑ пичет кӑларӑмӗсенче пичетлесе кӑлараҫҫӗ тата" сӑмахсене кӑларса пӑрахас;
б) 6-мӗш пайра "вырӑнти администрацисем палӑртакан официаллӑ пичет кӑларӑмӗсенче пичетлесе кӑлараҫҫӗ тата" сӑмахсене кӑларса пӑрахас; 
в) 11-мӗш пайра:
иккӗмӗш абзаца "ҫӗр лаптӑкӗпе усӑ курма палӑртса хунӑ тӗллеве кӑ-тартса" сӑмахсем хыҫҫӑн ", хӑйне ҫӗр лаптӑкне харпӑрлӑха тӳлевсӗр уйӑрса парас вырӑнне социаллӑ пулӑшӑвӑн урӑх мерине пӗр хутчен паракан укҫа-тенкӗ (сертификат) евӗр илме килӗшнине (ҫак Саккунӑн 3 статйин тӑват-тӑмӗш абзацӗнче кӑтартнӑ тӗслӗхре)" сӑмахсем хушса хурас, "заявлени ҫыраканпа вӗсен тӑванлӑх ҫыхӑнӑвӗсем" сӑмахсем хыҫҫӑн ", хӑй пурӑнакан вырӑнта пушӑ ҫӗр лаптӑкӗ пулман чухне нумай ачаллӑ ҫемье ҫӗр лаптӑкӗ илме шутлакан Чӑваш Республикин муниципаллӑ пӗрлӗхӗ (муниципаллӑ пӗрлӗхӗсем) ҫинчен калакан сведенисене" сӑмахсем хушса хурас;
ҫакӑн пек ҫырса вун улттӑмӗш ҫӗнӗ абзац хушса хурас:
"граждансен ҫӗр лаптӑкне харпӑрлӑха тӳлевсӗр илес вырӑнне социаллӑ пулӑшӑвӑн урӑх мерине пӗр хутчен паракан укҫа-тенкӗ (сертификат) евӗр илмелли правине пурнӑҫлакан органтан (организацирен) ҫавнашкал пулӑшу мерипе тивӗҫтерни ҫинчен калакан сведенисене;";
вун улттӑмӗш абзаца вун ҫиччӗмӗш абзац тесе шутлас;
вун ҫиччӗмӗш тата вун саккӑрмӗш абзацсене тивӗҫлӗн вун саккӑрмӗш тата вун тӑххӑрмӗш абзацсем тесе шутлас тата унти "вун виҫҫӗмӗш – вун улттӑмӗш" сӑмахсене "вун виҫҫӗмӗш – вун ҫиччӗмӗш" сӑмахсемпе улӑштарас; 
вун тӑххӑрмӗш – ҫирӗм тӑваттӑмӗш абзацсене тивӗҫлӗн ҫирӗммӗш – ҫирӗм пиллӗкмӗш абзацсем тесе шутлас;
ҫакӑн пек ҫырса ҫирӗм улттӑмӗш ҫӗнӗ абзац хушса хурас:
"нумай ачаллӑ ҫемьен ҫак Саккунӑн 2 статйин 2-мӗш пайӗн иккӗмӗш абзацне тӗпе хурса ҫӗр лаптӑкне харпӑрлӑха тӳлевсӗр илес енӗпе е ҫак Саккунӑн 3 статйин тӑваттӑмӗш абзацне тӗпе хурса ҫӗр лаптӑкне харпӑрлӑха тӳлевсӗр илес вырӑнне социаллӑ пулӑшӑвӑн урӑх мерине пӗр хутчен паракан укҫа-тенкӗ (сертификат) евӗр илес енӗпе усӑ курнӑ прави;";
ҫирӗм пиллӗкмӗш абзаца ҫирӗм ҫиччӗмӗш абзац тесе шутлас тата унта ", Раҫҫей Федерацийӗн Ҫӗр кодексӗн 395 статйин 6-мӗш тата 7-мӗш ҫум пункчӗсенче пӑхса хӑварнӑ сӑлтавсене тӗпе хурса Чӑваш Республикин ытти нормативлӑ право акчӗсемпе е Раҫҫей Федерацийӗн ытти субъекчӗсен нормативлӑ право акчӗсемпе" сӑмахсем хушса хурас;
ҫирӗм улттӑмӗш абзаца ҫирӗм саккӑрмӗш абзац тесе шутлас;
ҫирӗм ҫиччӗмӗш абзаца ҫирӗм тӑххӑрмӗш абзац тесе шутлас тата унта ҫакӑн пек ҫырса предложени хушса хурас: "Вырӑнти хӑй тытӑмлӑх органӗ Реестра ҫӗр лаптӑкӗсемпе усӑ курма ирӗк панин тӗсӗсем тӑрӑх тата (е) Чӑваш Республикин муниципаллӑ округӗнче нумай ачаллӑ ҫемье пурӑнакан вырӑн е нумай ачаллӑ ҫемье заявленире кӑтартнӑ хӑй илме шутлакан ҫӗр лаптӑкӗсен вырӑнӗ тӑрӑх уйрӑммӑн тытса пыма пултарать.";
ҫирӗм саккӑрмӗш – вӑтӑр улттӑмӗш абзацсене тивӗҫлӗн вӑтӑрмӗш – вӑтӑр саккӑрмӗш абзацсем тесе шутлас;
ҫакӑн пек ҫырса вӑтӑр тӑххӑрмӗш ҫӗнӗ абзац хушса хурас:
"нумай ачаллӑ ҫемье ҫӗр лаптӑкне харпӑрлӑха тӳлевсӗр илес вырӑнне социаллӑ пулӑшӑвӑн урӑх мерине пӗр хутчен паракан укҫа-тенкӗ (сертификат) евӗр илме килӗшнине (ҫак Саккунӑн 3 статйин тӑваттӑмӗш абзацӗнче кӑтартнӑ тӗслӗхре);";
вӑтӑр ҫиччӗмӗш тата вӑтӑр саккӑрмӗш абзацсене тивӗҫлӗн хӗрӗхмӗш тата хӗрӗх пӗрремӗш абзацсем тесе шутлас;
г) 111-мӗш пая "вун сакӑр ҫул тултарни" сӑмахсем хыҫҫӑн ", ача (ачасем) 2022 ҫулхи нарӑс уйӑхӗн 24-мӗшӗнчен пуҫласа Украина, Донецк Халӑх Республикин тата Луганск Халӑх Республикин территорийӗсенчи, ҫавӑн пекех 2022 ҫулхи авӑн уйӑхӗн 30-мӗшӗнчен пуҫласа Запорожье облаҫӗн тата Херсон облаҫӗн территорийӗсенчи ятарлӑ ҫар операцине хутшӑнса пуҫне хуни (вилни)" сӑмахсем хушса хурас;
д) 112-мӗш пайра "ҫирӗм иккӗмӗш – ҫирӗм пиллӗкмӗш" сӑмахсене "ҫирӗм виҫҫӗмӗш – ҫирӗм ҫиччӗмӗш" сӑмахсемпе улӑштарас;
е) 14-мӗш пайӑн виҫҫӗмӗш абзацӗнче "ҫӗр лаптӑкӗн кадастр паспортне" сӑмахсене "Куҫман пурлӑхӑн пӗр пӗтӗм патшалӑх реестрӗнчен ҫӗр лап-тӑкӗ ҫинчен ҫырса илнине" сӑмахсемпе улӑштарас;
5) 52 статьяра:
а) 2-мӗш пайӑн виҫҫӗмӗш абзацӗнче "Чӑваш Республикин Министрсен Кабинечӗ палӑртакан официаллӑ пичет кӑларӑмӗсенче пичетлесе кӑлармалла тата" сӑмахсене кӑларса пӑрахас;
ӑ) 6-мӗш пайӑн виҫҫӗмӗш абзацӗнче "ҫӗр лаптӑкӗн кадастр паспортне" сӑмахсене "Куҫман пурлӑхӑн пӗр пӗтӗм патшалӑх реестрӗнчен ҫӗр лаптӑкӗ ҫинчен ҫырса илнине" сӑмахсемпе улӑштарас;
6) 7 статьяра "тата ача (ачасем) 2026 ҫулхи раштав уйӑхӗн 31-мӗшӗч-чен, 31-мӗшне кӗртсе ҫуралнипе (ывӑл ачана, хӗр ачана усрава илнипе) пуҫланакан право хутшӑнӑвӗсене пырса тивет" сӑмахсене кӑларса пӑрахас.

2 статья
1. Ҫӗр лаптӑкне харпӑрлӑха тӳлевсӗр илме право пур, нумай ачаллӑ ҫемьен ҫула ҫитнӗ членӗсенчен пӗрне вырӑнти хӑй тытӑмлӑх органӗсенче пурӑнмалли кил-ҫурт кирлӗ ҫын пек учета илнӗ, Ҫӗр лаптӑкне харпӑрлӑха тӳлевсӗр илме право пур нумай ачаллӑ ҫемьесен реестрне харпӑр хӑй вӑйӗпе ҫурт лартма е тата харпӑр хушма хуҫалӑх тытма (ҫурт-йӗр ҫумӗнчи ҫӗр лаптӑкӗ) Чӑваш Республикин патшалӑх харпӑрлӑхӗнче е муниципалитет харпӑрлӑхӗнче шутланакан ҫӗр лаптӑкне илес тӗллевпе ҫак Саккун вӑя кӗнӗ кунччен кӗртнӗ тата ҫавнашкал ҫӗр лаптӑкне илмен нумай ачаллӑ 
ҫемье ҫӗр лаптӑкне харпӑрлӑха тӳлевсӗр илес вырӑнне социаллӑ пулӑшӑвӑн урӑх мерине пӗр хутчен паракан укҫа-тенкӗ (сертификат) евӗр илме килӗшнине вырӑнти хӑй тытӑмлӑх органне ҫавнашкал нумай ачаллӑ ҫемьен ҫула ҫитнӗ ӗҫлеме пултаракан членӗсенчен пӗри е тата, Раҫҫей Федерацийӗн саккунӗсемпе килӗшӳллӗн ҫырса хатӗрленӗ шантару хучӗ пур пулсан, полномочиллӗ урӑх ҫын ҫырса пӗлтернӗ хыҫҫӑн илме пултарать.
2. Нумай ачаллӑ ҫемьен ҫула ҫитнӗ членӗсенчен пӗрне вырӑнти хӑй тытӑмлӑх органӗсенче пурӑнмалли кил-ҫурт кирлӗ ҫын пек учета илнӗ, Чӑваш Республикин "Чӑваш Республикинче нумай ачаллӑ ҫемьесене ҫӗр лаптӑкӗсем уйӑрса парасси ҫинчен" 2011 ҫулхи ака уйӑхӗн 1-мӗшӗнчи 
10 №-лӗ саккунӗпе килӗшӳллӗн ҫӗр лаптӑкне харпӑрлӑха тӳлевсӗр илмелли правӑпа усӑ курнӑ нумай ачаллӑ ҫемье харпӑрлӑха тӳлевсӗр уйӑрса панӑ ҫӗр лаптӑкӗн харпӑрлӑх правипе Раҫҫей Федерацийӗн саккунӗсемпе палӑртнӑ йӗркепе усӑ курма килӗшмесен, енчен те ҫавӑн пек ҫӗр лаптӑкӗнче нумай ачаллӑ ҫемье туса лартнӑ ҫуртсем, хуралтӑсем тата сооруженисем ҫук пулсан тата килӗшменнин сӑлтавӗ Чӑваш Республикин "Чӑваш Республикинче нумай ачаллӑ ҫемьесене ҫӗр лаптӑкӗсем уйӑрса парасси ҫинчен" 2011 ҫулхи ака уйӑхӗн 1-мӗшӗнчи 10 №-лӗ саккунӗн 3 статйин тӑваттӑмӗш абзацне (ҫак Саккунпа улшӑнусем кӗртнӗ) тӗпе хурса ҫӗр лаптӑкне харпӑрлӑха тӳлевсӗр илес вырӑнне социаллӑ пулӑшӑвӑн урӑх мерине пӗр хутчен паракан укҫа-тенкӗ (сертификат) евӗр илессипе ҫыхӑннӑ пулсан, ҫӗр лаптӑкне харпӑрлӑха тӳлевсӗр илес вырӑнне социаллӑ пулӑшӑвӑн урӑх мерине пӗр хутчен паракан укҫа-тенкӗ (сертификат) евӗр илме килӗшнине вырӑнти хӑй тытӑмлӑх органне ҫавнашкал нумай ачаллӑ ҫемьен ҫула ҫитнӗ ӗҫлеме пултаракан членӗсенчен пӗри е тата, Раҫҫей Федерацийӗн саккунӗсемпе килӗшӳллӗн ҫырса хатӗрленӗ шантару хучӗ пур пулсан, полномочиллӗ урӑх ҫын ҫырса пӗлтернӗ хыҫҫӑн илме пултарать.

3 статья
Ҫак Саккун ӑна официаллӑ йӗркепе пичетлесе кӑларнӑ кунран пуҫласа вӑя кӗрет.

	Чӑваш Республикин
Пуҫлӑхӗ

